
Numri i referencës: 2021/01
INSTRUKSIONET PËR TENDERIN PËR PRODHIMIN E DOKUMENTARIT PËR NJERËZIT E ZHDUKUR NË KOSOVË
Lënda: Instruksionet për Tenderin për Prodhimin e Dokumentarit për Njerëzit e Zhdukur në Kosovë
Kosovo 2.0 në kuadër të projektit të financuar nga BE, “Mobilizimi i mediave dhe OShC-ve për ta mbështetur të drejtën për informim në lidhje me njerëzit e zhdukur në Kosovë”, fton ofertuesit që të dorëzojnë oferta të kualifikuara sipas Kushteve të Referencës “KER” siç specifikohet në këtë Thirrje për Oferta dhe dokumentet e tjera të bashkëngjitura (këtu e tutje të quajtura “Dokumentet e ThPO”). Kompanitë e interesuara mund të dorëzojnë vetëm një ofertë.
OFERTAT DUHET TË DËRGOHEN NË E-MAIL ADRESËN: info@ktwopointzero.com me subjektin e e-mail “Tenderi me Ref. nr.: 2021/01 – Prodhimi i Dokumentarit- [EMRI I OFERTUESIT]”, më së voni deri më 29 qershor, 2021, në orën 23:59.
Çdo pyetje rreth ofertës duhet të dërgohet në info@ktwopointzero.com deri më 22 qershor me subjektin “Tenderi me Ref. nr.: 2021/01 – PYETJE për prodhimin e Dokumentarit - [EMRI I OFERTUESIT].
*Shuma maksimale që do të ofrohet për prodhimin e dokumentarit është 8,500 Euro.
Afati për dorëzimin e ofertave është deri me ose para datës 29 qershor, 2021, në orën 23:59 (CET).
Koha e përfundimit/dorëzimit të punës së kërkuar: Sipas KER
Vlefshmëria e ofertës: 60 ditë (së paku)
KUSHTET E REFERENCËS 
“Prodhimi i një dokumentari për njerëzit e zhdukur në Kosovë”
1. Rreth projektit
Nga viti 2010, Kosovo 2.0 si një ndër organizatat e para të pavarura mediale me anë të gazetarisë dhe nismave avokuese ka punuar mes tjerash për ta ngritur zërin për të drejtat e njeriut në sfera të ndryshme. Për më shumë se dy dekada, Fondi për të Drejtën Humanitare Kosovë ka qenë në krye të përpjekjeve për ndërtimin e paqës dhe të punës për restaurimin e dinjitetit të viktimave të kohës së luftës.  Meqë më shumë se 1,600 njerëz ende janë të zhdukur nga lufta e fundit, ne jemi bashkuar me ta në projektin e financuar nga Bashkimi Evropian “Mobilizimi i mediave dhe organizatave të shoqërisë civile për ta mbështetur të drejtën për informim në lidhje me personat e zhdukur në Kosovë”, nëpërmjet të cilit synojmë ta rrisim nivelin e ndërgjegjësimit për një plagë të hapur në të kaluarën - dhe të tashmën - e Kosovës.
Duke punuar së bashku, ne duam ta përmirësojmë qasjen në informacione mbi çështjen e njerëzve të zhdukur duke i vendosur familjarët e të zhdukurve në qendër të diskutimit. Duke përdorur hulumtimet e HLCK-së për njerëzit e zhdukur, ne jemi duke prodhuar artikuj (shihni Monografinë e Kosovo 2.0 “Të Zhdukurit Ndër Ne”), video dhe podkaste për të inkurajuar një diskutim të informuar mbi një prej temave më të ndjeshme. Gjithashtu, së bashku jemi duke avokuar për zbatimin e Ligjit për Persona të Zhdukur dhe duke lobuar për përmirësimin e kërkimit për ata që ende janë të zhdukur. 
Për këtë arsye do të prodhohet një dokumentar në kohëzgjatje deri në katërdhjetë (40) minuta për personat e zhdukur nga lufta në Kosovë, në kuadër të projektit “Mobilizimi i mediave dhe OShC-ve për ta mbështetur të drejtën për informim në lidhje me njerëzit e zhdukur në Kosovë”. 
Qëllimi i këtij dokumentari është që të vihet në pah aspekti njerëzor i këtyre përvojave, ngjarjet që kanë shkaktuar zhdukjen e njerëzve, hapat nëpër të cilët kanë kaluar familjarët e tyre në kërkim të të zhdukurve gjatë këtyre dy dekadave; të ngrihet niveli i ndërgjegjësimit për këtë çështje dhe të përkujtohen viktimat; dhe t’u mundësohet të afërmve të viktimave të flasin për mendimet dhe ndjenjat e tyre, për problemet me të cilat ballafaqohen. 
Fokusi i dokumentarit duhet të jetë tek përvojat e njerëzve që kanë familjarë apo të afërm të zhdukur, e jo në punën e institucioneve në lidhje me njerëzit e zhdukur. Për ta realizuar këtë, duhet zgjedhen disa karakterë dhe të përcjellen historitë e tyre, të konstruktohen ngjarjet që përbëjnë përvojat e tyrë.
Në këtë mënyrë do të avokohet për të drejtën e tyre për informim në lidhje me fatin e të afërmve të zhdukur të tyre.
Objektivi kryesor i kësaj thirrjeje për propozime, është të kontraktojë një kompani produksioni profesionale në Kosovë, mundësisht me përvojë në lëminë e të drejtave të njeriut, për të prodhuar një dokumentar në kohëzgjatje deri në 40 minuta. Ky dokumentar do të shfrytëzojë informacionin e marrë nga qytetarët e prekur nga ngjarjet që çuan deri te zhdukja e njerëzve në luftën e fundit në Kosovë, komunitetet lokale, organizatat e shoqërisë civile, aktivistët, ekspertët e fushës, gazetarët etj.
Dokumentari duhet të publikohet më së voni në prill 2022.
2.
Shërbimet që duhet të ofrohen 
Prodhimi i këtij dokumentari do të implementohet nën mbikëqyrjen e drejtpërdrejtë të ekipit të projektit "Mobilizimi i mediave dhe OShC-ve për ta mbështetur të drejtën për informim në lidhje me njerëzit e zhdukur në Kosovë". 
Nën mbikëqyrjen dhe udhëzimin e drejtpërdrejtë të ekipit të projektit, operatori ekonomik do të ofrojë si vijon:
2.1 Zhvillojë konceptin dhe skenarin e përgjithshëm të filmit dokumentar në kohëzgjatje deri në 40 minuta, për njerëzit e zhdukur gjatë luftës në Kosovë;
2.2. Intervistojë persona të përzgjedhur për dokumentarin, duke përfshirë por duke mos u kufizuar vetëm në qytetarët e prekur nga ngjarjet që çuan deri te zhdukja e njerëzve në luftën e fundit në Kosovë, komunitetet lokale, organizatat e shoqërisë civile, aktivistët, ekspertët e fushës, gazetarët;
2.3. Kryejë punë në terren për nevojat e zhvillimit të dokumentarit, përfshirë punët me përfaqësuesit përkatës nga të gjitha komunitetet në Kosovë;
2.4. Sigurojë deklaratat e pëlqimit të prindërve kur të bëjë filmimin dhe angazhimin e fëmijëve nën moshën 18 vjeç;
2.5. Zhvillojë skenarin e dokumentarit;
2.6. Titrojnë dokumentarin në gjuhët anglisht, shqip dhe serbisht;
2.7 Titrat duhet të vendosen në të njëjtin video-projekt në sinkron me të intervistuarit që flasin shqip ose serbisht. Në rast të gjuhëve të tjera, të dy nëntitujt në gjuhën shqipe dhe serbe, do të përdoren njëkohësisht nëse kjo është e mundur teknikisht;
2.8. Paraqesë një draft dokumentar tek ekipi i projektit për komente dhe sugjerime dhe t'i rishikojë ato;
2.9. Mbajë kontakte të rregullta me ekipin e projektit të K2.0 gjatë gjithë fazës së para-produksionit, produksionit dhe post-produksionit të dokumentarit (roli i ekipit të projektit do të kufizohet vetëm në dhënien e fondeve dhe ofrimin e komenteve/feedbackut në skenar dhe produkte të tjera të ndërlidhura me dokumentarin, ndërsa ekipi i prodhimit të dokumentarit nuk duhet të presë asnjë lloj tjetër të ndihmës nga ky ekip).
2.10. Promovojë dokumentarin përmes mediave sociale. Logot dhe mosmarrja e përgjegjësisë nga Bashkimi Evropian dhe organizatat partnere të projektit duhet të shfaqen në dokumentar, siç është aprovuar paraprakisht nga ekipi i projektit;
2.11. Sigurojë respektimin e udhëzimeve të BE-së për komunikim dhe vizibilitet, siç komunikohen nga menaxheri i projektit.
3.
Detyrat
3.1 Të marrë pjesë dhe të takoheni me palët e interesuara të projektit në terren për të mbledhur dhe regjistruar të dhëna;
3.2. Të paraqesë konceptin dhe skenarin/skriptën e përgjithshme;
3.3. Të paraqesë draft dokumentarin tek ekipi i projektit dhe adresoni komentet e nevojshme/potenciale;
3.4. Të promovojë Bashkimin Evropian dhe organizatat e ekipit të projektit me logo dhe mosmarrje të përgjegjësisë në fund të filmit;
3.5 Të prodhojë dhe ofrojë produktin final: një dokumentar deri në 40 minuta dhe dy trailerë për njerëzit e zhdukur gjatë luftës së fundit në Kosovë;
3.6. Të promovojë dokumentarin përmes mediave sociale (përfshirë Facebook, Twitter dhe Instagram);
3.7. Të dorëzojë 2 kopje DVD të produktit final me titra në gjuhët anglisht, shqip dhe serbisht, si dhe 1 DVD të dokumentarit të editueshëm pa titra të cilat mund të përdoren ose ri-editohen në të ardhmen nga ekipi i projektit; 
3.8. Të ofrojë shërbime pa vonesë dhe në kohën e duhur, sipas kushteve të parapara në kontratën e nënshkruar në mes të ofertuesit dhe projektit.
4.
Treguesit kryesorë të performancës
4.1. Dorëzoni një skemë maksimum prej tre faqesh të planit/skenarit për prodhimin e dokumentarit dhe dy video-promovuese/trailerë brenda tre (3) javësh nga nënshkrimi i kontratës së shërbimit;
4.2. Dorëzoni skenarin dhe strukturën e dokumentarit jo më vonë se një (1) muaj nga nënshkrimi i kontratës;
4.3. Paraqitni draftin e parë të dokumentarit brenda gjashtë (6) muajve nga data e nënshkrimit të kontratës;
4.4. Adresoni komentet dhe sugjerimet e nevojshme/potenciale të dhëna nga ekipi i projektit në përputhje me afatet e përcaktuara nga ekipi i projektit;
4.5. Siguroni zotërimin e gjuhës gjatë gjithë titrave të dokumentarëve dhe videove-promovuese /trailerët në gjuhën shqipe, angleze dhe serbe;
4.6. Finalizoni dokumentarin dhe dy video-promovuese/trailer deri në fund të shkurtit të vitit 2022;
4.7. Të gjitha informatat që kanë të bëjnë me këtë projekt, të tilla si drafte/versione të dokumentarit, mbeten pronë e ekipit të projektit, i cili do të ruajë të drejtat ekskluzive mbi të drejtat e autorit dhe përdorimin në të ardhmen.
5.
Kornizat dhe momentet kohore 
5.1
Të gjitha datat e parapara bazohen në ditën e nënshkrimit të kontratës;
5.2
Kontrata implementohet mes datës së nënshkrimit deri në fund të prillit të vitit 2022. 
6.
Pagesat
Sipas çmimeve të kuotuara për shërbimet nën këtë numër të Thirrjes për Oferta 2021/01:  
6.1
Kësti i parë do të paguhet pas dorëzimit të skicës finale të dokumentarit/storyboard dhe skenarit të dokumentarit të përgatitur bazuar në skicën/storyboard fillestare të dorëzuar fillimisht bashkë me ofertën për këtë tender. 
6.2
Kësti i dytë do të paguhet pas dorëzimit të draftit të parë të dokumentarit dhe videos-promovuese;
6.2
Kësti i tretë (dhe i fundit) do të paguhet kur të dorëzohet produkti final (dokumentar dhe traileri) me sub-titrat në anglisht, shqip dhe serbisht. 
7.
Rreziqet dhe kufizimet 
7.1. Prodhimi i dokumentarit mbështetet me të madhe në mbledhjen e të dhënave nga puna në terren dhe intervistat me palët e interesit dhe audiencën e targetuar. Prania e pandemisë COVID-19 do të ndikonte në qasjen/mënyrën e mbledhjes së të dhënave nga puna në terren. Ofertuesit duhet të reflektojnë në tender (te pjesa e Metodologjisë dhe Planit për kryerjen e shërbimit në Shtojcën A) se si do të zvogëlojnë rreziqet apo zgjidhin ato.
8.
Komunikimi me ekipin e projektit

8.1 Ekipi i projektit do të koordinohet/komunikojë me producentin nga operatori ekonomik;  
8.2 Shërbimet do të ofrohen në gjuhën shqipe, serbe dhe angleze;
8.3. Operatori ekonomik do të jetë në dispozicion në kohën e duhur gjatë orarit të punës, për t'i dhënë informata ekipit të projektit kur kjo është e nevojshme. 
9.
Kualifikimet minimale të operatorit ekonomik
Operatorit ekonomik do t'i kërkohet përmbushja e kritereve të mëposhtme:  
9.1 Operatori ekonomik dhe/ose ekipi i tij kryesor duhet, të kenë së paku tre (3) vjet përvojë në prodhimin e programeve të filmit/reportazhit/dokumentarit;
9.2. Ofruesi i shërbimit duhet të ketë staf të kualifikuar dhe me përvojë në prodhimin e dokumentarëve televiziv/reportazheve/filmave


9.2.1. Ekipi i produksionit duhet të ketë së paku një producent/e dhe regjisor/e me përvojë së paku tri (3) vjeçare në prodhimin e filmave/reportazheve/dokumentarëve;

9.2.2. Nëse ekipi i produksionit ka një gazetar/e apo redaktor/e, ai/ajo duhet të jetë me përvojë së paku tri (3) vjeçare në prodhimin e gazetarisë televizive/dokumentarëve;

9.2.3. Ekipi i produksionit duhet të ketë së paku një skenarist/e me përvojë së paku tri vjeçare në shkrimin e skenarëve për filma/dokumentarë;

9.2.4. Ekipi i produksionit duhet të ketë së paku një operator/e të montazhës/montazher me përvojë së paku tri vjeçare në montazhë;
9.2.5 Të paktën një nga anëtarët e ekipit kryesor të propozuar nga ata të përmendur më lartë, (me përjashtim të montazherit/e) duhet të kenë përvojë të dëshmuar në prodhimin apo raportimin për çështje që lidhen me të drejtat e njeriut apo luftën e fundit në Kosovë dhe rrjedhojën e saj.
9.3. Të ketë kapacitete teknike (pajisje të kualitetit të lartë për xhirime, shembull, së paku dy kamera, pajisje të audios/mikrofonë, pajisje të ndriçimit, kompjuterë, dron) për të siguruar kualitet të lartë të prodhimit;

9.4. Ofruesi i shërbimit duhet të ketë prodhuar së paku një dokumentar/reportazh/program që ndërlidhet me fushën e të drejtave të njeriut apo luftën e fundit në Kosovë dhe rrjedhojën e saj.
9.5. Të ofrojë së paku tre shembuj/ekzemplarë të dokumentarëve të prodhuar në të kaluarën, për shembull të ofrojë përvojë pune të dokumentuar në fushën e prodhimit të filmave/reportazheve/dokumentarëve.
Shënim* Kompania duhet të jetë në gjendje të realizojë detyrat në gjuhët angleze, shqipe dhe serbe. 
10. Metodologjia e vlerësimit 
10.1 Vlerësimi administrativ 
Në kushtet administrative të kësaj Thirrje për Oferta hyjnë:    
a. Dëshmi biznesi/certifikatë regjistrimi dhe regjistrim tatimor në vendin e operimit;
b. CV-të e personelit kryesor;
c. Certifikata Tatimore në Administratën Tatimore të Kosovës që tregon nëse detyrimet tatimore të operatorit ekonomik janë në përputhje me ligjet, rregullat dhe rregulloret dhe që kompania nuk ka borxhe të papaguara;
d. Tre ekzemplarë të dokumentarëve të prodhuar më parë dhe referencat;
e. Pasqyrat financiare për informatat e ofruara financiare në tender për vitet e fundit financiare;
f. Një listë e pajisjeve që kompania ka në dispoziicon. Në rast që kompania nuk ka në pronësi pajisjet teknike, atëherë ajo duhet të ofrojë një Deklaratë Zotimi që pasjijet do të huazohen apo merren me qera (Deklarata e Zotimit duhet të lëshohet nga huadhënësi apo qeradhënësi);
g. Format e plotësuara dhe nënshkruara të shtojcave në tender:
g.i. Shtojca A: Formulari, Plani dhe Skica e Dokumentarit;
g.ii. Shtojca B: Buxheti i propozuar dhe Informatat Financiare.
Nëse ofertuesi dështon të paraqesë cilëndo nga kushtet administrative, oferta do të refuzohet në këtë fazë.
10.2 
Vlerësimi Teknik
Secila ofertë do të vlerësohet përkitazi me pikat specifike të cekura më poshtë, të kërkesave teknike të përfshira në Dokumentet e Thirrjes për Oferta duke u bazuar në raportin çmim-kualitet sipas kritereve të specifikuara më poshtë:
Faza e  I-rë e Vlerësimit: 
10.2.1
Propozimi, plani i punës dhe cilësia e metodologjisë në përputhje me KER (35 pikë)
i.  
Ofruesi potencial i shërbimit duhet të ofrojë një propozim të realizimit të dokumentarit që përfshin fushën e shërbimeve të kërkuara sipas Kërkesës së Referencës (KER) dhe duhet të prezantojë kapacitetet e veta për realizimin e shërbimit të kërkuar. 
10.2.2. 
Libri i Shënimit (Storyboard)/Skica e Dokumentarit (35 pikë)
i. 
Ofruesi potencial i shërbimit duhet të ofrojë Librin e Shënimit (Storyboard)/Skicën e Dokumentarit të paraqitur në më së shumti tri faqe, bashkë me anekset e obligueshme të parapara në këtë thirrje. Vlerësimi i bazuar në cilësinë e propozimit do të bëhet nga një Komision Vlerësues. 
Faza Finale:
10.2.3. Sesionet e prezantimit të idesë  (30 pikë)
· Sesionet e prezantimit të idesë do të realizohen vetëm me kandidatët e listës së ngushtë. Lista e ngushtë do të përbëhet nga tri kompani që kanë marrë numrin më të madh të pikëve të vlerësimit.
Ekipi i projektit do të përzgjedhë ofertuesin që paraqet ofertnë më të mirë në bazë të raportit çmim-kualitet në mesin e atyre që u janë përgjigjur kërkesave teknike të përcaktuara në Kushtet e Referencës. 
VLERËSIMI TEKNIK
	TABELA E VLERËSIMIT
	Pikët maksimale

	Propozimi, plani i punës dhe metodologjia në përputhje me KER 
	35 pikë

	Libri i shënimit (Storyboard)/Skica e dokumentarit 
	35 pikë

	Sesionet e prezantimit të idesë
	30 pikë

	Totali
	100 pikë


Shënim* Vlerësimi do të bëhet në bazë të cilësisë së propozimit, skicës dhe çmimit të ofertuar. Faza e fundit e vlerësimit do të përfshijë sesionet e prezantimit të idesë nga tri kompanitë që kanë marrë pikët më të larta në vlerësim.
Pikët teknike kalkulohen vetëm nëse mesatarja është mbi 75.
Pikët teknike = pikët e tenderit / pikët maksimale x 100.
Tenderi me pikët më të larta = 100 pikë.
Vetëm tenderët që janë teknikisht në rregull shkojnë në fazën e ardhshme të vlerësimit financiar.
VLERËSIMI FINANCIAR
Pikët financiare = tenderi me çmimin më të ulët / çmimi i tenderit nën konsiderim x 100.
Oferta më e lirë = 100 pikë
KONKLUZIONI
Vlera më e lartë e parasë do të vendoset duke peshuar kualitetin teknik të ofertës kundrejt çmimit në bazën 80/20 pikë. 
Vlera e parasë = (Pikët teknike x 0.80) + (Pikët financiare x 0.20)
Projekti do të përzgjedh një juri prej tre anëtarësh për të vlerësuar propozimet. 
Projekti rezervon të drejtën e anulimit të gjithë procesit në cilëndo fazë, në rast që propozimet e marra nuk janë në përputhje me instruksionet e ofruara në thirrje apo standardet e pritura nga ofertuesit. 
Në rast që ofertuesit nuk janë të kënaqur me rezultatet e vlerësimit, ata mund të parashtrojnë ankesë te ekipi i projektit brenda shtatë (7) ditësh nga momenti i marrjes së vendimit për refuzim të propozimit.
ME RËNDËSI: Ekipi i projektit do të refuzojë të gjitha ofertat që dështojnë të dorëzojnë cilindo nga dokumentet obligative (Shtojcën A dhe Shtojcën B) dhe dokumentet e tjera mbështetëse si çertifikatat, CV-të apo dokumente të tjera që dëshmojnë përvojën dhe kualifikimet përkatëse. 
�	CV-të e ekipit të propozuar duhet t’i bashkangjiten ofertës të plotë. 


�	Duhen ofruar një listë e pajisjeve që kompania ka në dispoziicon. Në rast që kompania nuk ka në pronësi pajisjet teknike, atëherë ajo duhet të ofrojë një Deklaratë Zotimi që pasjijet do të huazohen apo merren me qera (Deklarata e Zotimit duhet të lëshohet nga huadhënësi apo qeradhënësi).

*Ky film dokumentar është duke u prodhuar me mbështetjen financiare të Bashkimit Evropian. Përgjegjësia për përmbajtjen e tij i takon vetëm Kosovo 2.0 dhe Fondit për të Drejtën Humanitare në Kosovë dhe nuk i pasqyron domosdoshmërisht pikëpamjet e Bashkimit Evropian.

